
³Bizim ailəmiz  
7ürk dünyasıdır´

Bu mövzuda öncəki məqalələrdə alı-
nan son qənaət ümumtürk identikliyinin 
formalaşmasının zəruriliyi və perspektivi 
ilə əlaqəli idi. Burada “bir millət, iki döv-
lət” kəlamının semantik və kommunika-
tiv sahəsində formalaşmış “bizim ailəmiz 
Türk dünyasıdır” məşhur kəlamının ifadə 
etdiyi mahiyyətyaradıcı, məzmunlaşdırıcı, 
məqsədyönlü anlamları işığında məsələyə 
baxmaq gərəkdir. Prezident  İlham Əliye-
vin yeni tarixi mərhələdə irəli sürdüyü bu 
tarixi tezis real ümumtürk identikliyinə 
aparan ana yoldur. Bu, həm nəzəri, həm 
də praktiki məsələdir. Vurğulanan kəlamın 
əhatəli fəlsəfi, siyasi, elmi və ümumiyyət-
lə, nəzəri obrazı yaradılmalıdır. Bu əsasda 
ümumtürk birliyinin və onun aparıcı pa-
rametrlərindən biri olan ümumtürk iden-
tikliyinin məzmununu müəyyən etmək 
olar. Burada politoloji əhəmiyyəti olan bir 
məqamı vurğulayaq:

Bütövlükdə “bizim ailəmiz Türk dün-
yasıdır” tezisi “bir millət, iki dövlət” kə-
lamının yeni tarixi mərhələyə yaradıcı 
proyeksiyasıdır. Siyasi varislik əsasında 
Prezident İlham Əliyev yeni mərhələ üçün 
istiqamətverici rol oynayan tezislərdən bi-
rini formalaşdırmışdır. Çox əhəmiyyətlidir 
ki, həmin tezis həm də yeni tarixi mərhələ -
də milli ideya və dövlət suverenliyinin tam 
təmin edilməsi kimi vacib faktorlarla bağ-
lıdır.

Biz hələ fəlsəfi və siyasi-nəzəri ola-
raq araşdırmalıyıq ki, yeni tarixi mərhələ 
üçün milli ideyada “bizim ailəmiz Türk 
dünyasıdır” kəlamının fonunda ümumtürk 
identikliyinin yeri və rolu necə olmalıdır. 
Eyni zamanda, Türk dünyasını ailəmiz 
kimi təsəvvür etməyimizin prizmasında 
dövlət müstəqilliyimiz və suverenliyimiz 
hansı siyasi, geosiyasi və hüquqi sərhədlər 
çərçivəsində daha optimal ola bilər" Məhz 
bu kimi suallara cavab axtarışları kon-
tekstində yeni milli ideyanın məzmunu, 
tam suverenliyin təmini türk dövlətlərinin 
perspektivli təşkilatlanması baxımından 
son dərəcə aktualdır.

Milli ideya,  
suverenlik və identiklik
Bəlkə də adi səviyyədə bu anlayışlar 

arasında sıx əlaqə məsələsi aydındır. An-
caq onların fəlsəfi və politoloji kontekst- 
lərdə anlamları dərk edilməli və konkret 
məzmunlandırılmalıdır.

Milli ideya suverenlik və identikli-
yi özündə ehtiva edir. Çünki milli ideya 
özşüura daxildir. Milli özşüur isə mütləq 
şəkildə suverenliyin və cəmiyyət identik-
liyinin obrazlarının formalaşmasını tələb 
edir. Bu aspektdə problemin qaynağı “mil-
liliyin” müasir anlamı ilə bağlıdır.

Millilik birbaşa dövlətçiliklə əlaqəli 
izah olunur. Dövlətə sahib olmaq isə zəruri 
olaraq həm ictimai, siyasi, mədəni və döv-
ləti identikliyi, həm də suverenliyin tam 
təminini tələb edir. Bu isə onu göstərir ki, 
milli ideya substantiv (məzmun və mahiy-
yət) baxımından identikliklə suverenliyi 
özündə birləşdirməlidir. Həm də onların 

zaman-məkan kontinuumunda kəsintisiz 
reallaşmasının mexanizmlərini yaratma -
lıdır. Buradan problemin kökünə varmaq 
olar.

“Milli ideya–identiklik–suverenlik” 
mənəvi üçbucağının mövcud olması və 
onun dinamik təkamülünü təmin edə bilə-
cək faktor hər bir tarixi dönəmdə liderin 
siyasi təcrübəsidir. Belə alınır ki, vurğula-
nan kəlam həm də Prezident İlham Əliye-
vin liderlik təcrübəsinin birbaşa ifadəsidir. 
İlham Əliyev realpolitikada əldə etdiyi 
təcrübəni ümumiləşdirərək belə bir tezi-
sin Azərbaycan müstəqil dövlətçiliyi üçün 
çox faydalı olduğu qənaətinə gəlmişdir. Bu 
məqam həmin tezisin tam əsaslı olduğunu 
və onun müasir real mənzərəyə (bu məna-
da realpolitikaya) əsaslandığını göstərir.

Bundan başqa, bir maraqlı qənaət əldə 
edilir: XXI əsrin şərtləri elədir ki, yara-
dıcı liderin milli ideyanı formalaşdırma, 
identikliyi məzmunlaşdırma və suverenli-
yi təmin etmə mexanizmlərini hazırlama 
qüdrəti ön plana çıxır. Həmin prizmada 
Azərbaycan Prezidenti İlham Əliyevin “bi-
zim ailəmiz Türk dünyasıdır” kəlamı həm 
də motivəedici, yönləndirici, müəyyənedi-
ci, məzmunlaşdırıcı və fəal reallaşdırmaya 
istiqamətləndirici tarixi strategiyadır� O 
həm də proqramdır, seçim deyil. Azərbay-
canın güclü və tam müstəqil dövlət olması-
nın yığcam manifestidir� Bunlarla yanaşı, 
həmin tezis Türk dünyasının XXI əsrin 
tələblərinə uyğun təşkilatlanmasının əsaslı 
konsepsiyasıdır.

7ürk Eirliyinin  
identikliyi

Əgər bu məsələyə ciddi elmi prizma-
dan yanaşsaq, hər şeyin özlüyündə aydın 
olmadığı qənaətinə gələrik. Tarixi-mədə -
ni baxımdan burada qeyri-müəyyən heç 
nə yoxdur: etnik kök eyniliyi, ortaq adət-
ənənə, eyni ailə modeli, mədəniyyət, din, 
dil eyniliyi və digər çoxlu sayda faktorlar 
vahid türk qövmündən danışmağa imkan 
verir.

/akin məsələ dövlət və bütövlükdə 
cəmiyyət səviyyəsində identiklikdən ge-
dirsə, burada bir sıra parametrlər müəyyən 
olunmalıdır. Bu istiqamətdə, obrazlı desək, 
“türk birliyi təcrübəsi” mövcuddurmu"

Etiraf edək ki, müasir mərhələdə belə 
bir təcrübə geniş miqyasda mövcud deyil. 
/akin “bir millət, iki dövlət” kəlamının se-
mantik və kommunikativ çərçivəsində hə-
min təcrübənin formalaşmaqda olduğunu 
söyləmək olar. Bu kəlam türk dövlətləri -
nin ittifaqlığının mənəvi, siyasi və ideoloji 
sərhədlərini müəyyən edir. İdentiklik də 
bura daxildir. Vurğulamışıq ki, onun təmə-
lində azərbaycançılıq dayanır. Buradan 
“türkiyəçiliyə” mənəvi və məzmun keçidi 
etmək olar. Eynilə, “qazaxıstançılıq”, “öz-
bəkistançılıq”, “qırğızıstançılıq”, “türkmə-
nistançılıq”, “kiprlilik” və s. anlayışlara 
konkret məzmun verilə bilər.

Belə olduqda, identiklik baxımından 
türk birliyinin ümumi mənzərəsi belə ola 
bilər: Hər bir türk cəmiyyəti özünü qiy-
mətləndirərək identikliyini milli maraqlara 
uyğun müəyyən edir və onların arasında 
inteqrasiya prosesinin mexanizmləri ha-
zırlanır. Bu baxımdan azərbaycanlı azər-
baycançı, türkiyəli türkiyəçi, qazaxıstanlı 
qazaxıstançı və s. olaraq qalmaqla bütöv-
lükdə türk ailəsinə mənsubiyyətini identik-
liyinin təməl parametri kimi qəbul edir.

İdentikliyin  
heterRJen mRdeli

Burada “heterogenlik” – qeyri-bircins-
lik, müxtəliÀiyin vahid struktur-funksional 
sistemdə ziddiyyətsiz mövcud olması – 
nəzərdə tutulur. Təbiət elmlərinə məxsus 
bu anlayışın fəlsəfi və politoloji yanaşma-
ya tətbiqi ümumtürk identikliyinin elmi 
dərki baxımından əhəmiyyətlidir.

Çünki bu halda ümumtürk identikliyin-
də görmək istədiyimiz başlıca məqamlar – 
“bir millət, iki dövlət” kəlamından “bizim 
ailəmiz Türk dünyasıdır” tezisinə keçid 
– mexanizmlər və dinamikası ilə birlikdə 
aydınlaşa bilər.

Əsas prinsip – hər bir türk xalqının 
özünəməxsusluğunu və ənənələrinin əsas 
çalarlarını qorumaqdır. Onun təminatçısı 
isə mədəniyyətdir. Çünki identiklik hər bir 
halda sosial-mədəni mahiyyətli fenomen-
dir. Burada məcburiyyət və ya süni məz-
munlaşdırma keçərli deyil – nəticəsi iÀas-
dır. Dünya təcrübəsi bunu göstərir.

Türk xalqları ilə bağlı bir özəllik də 
vardır: hər biri artıq müstəqil dövlətə 
malikdir. Prezident İlham Əliyevin uzaq-
görənliyi ondadır ki, bu reallığı çox gözəl 
ifadə edən bir anlayış seçmişdir – “türk 
ailəsi” termininin siyasi, geosiyasi, dövləti 
və mədəni aspektlərin vəhdəti kimi işlədil-
məsi.

7ürk ailəsinin fəlsəfi və 
siyasi-nəzəri anlamı

Bu anlayışın mütləq həqiqət kimi təq-
dim edilməsindən uzağıq. Məqsəd düşün-
mək üçün bir neçə tezis irəli sürməkdir. 
Prezident İlham Əliyev isə daha dərin, 
geniş və siyasi motivli kreativ fəaliyyət 
göstərən yenilikçi liderdir�

“Türk ailəsi” anlayışının törədən, qay-
naqdan gələn, kodlaşdırılmış əlamətləri 
var: köləliyin olmaması, ailə üzvlərinin 
qarşılıqlı dəstəyi, yeni ailələr yaratmaq 
və birgəyaşam keyfiyyətləri, qonşularla 
mehriban münasibət və bütün bunların “öz 
kökü” üzərində qurulması. Bu “yosun qa-
nunu” ilə tənzimlənir – xalq və millət miq-
yasında bu qanun türk qövmünün başlıca 
özünütəşkil mexanizmidir.

Türk ailəsinin bu tarixi nümunəsini 
XXI əsrdə müstəqil dövlətlərarası bir-
lik modelinə çevirmək asan deyil. /akin 
Azərbaycan Prezidenti bu istiqamətdə si-
yasi məzmunu müəyyənləşdirib və nəzəri 
araşdırmalar artıq aparılmalıdır.

7ürk '|vlətləri 7əşkilatı 
kRntekstində

Ümumtürk identikliyi aspektində “türk 
ailəsi” anlayışının TDT kontekstində prak-
tiki və tətbiqi mənaya sahib olması ayrıca 
əhəmiyyətlidir. Burada TDT faktoru birba-
şa müsbət və nəticəverici rol oynayır. XXI 
əsrdə türk liderləri dünyaya göstərirlər ki, 
siyasi təşkilatlanmanın təməlində ortaq 
identiklik durur.

Nəticədə, “türk ailəsi” ümumtürk iden-
tikliyinin bütün çalarlarını birləşdirən fe-
nomendir. Onun siyasi, geosiyasi, ideoloji, 
mənəvi, mədəni və digər aspektləri daim 
araşdırılmalı, dinamik şəkildə yenilənmə-
lidir.

)�zuli QU R B A N O V �  
;4�nin analitiki�  

IəlsəIə elmləri dRktRru

Ölkəmizdə tolerantlıq 
dünyaya örnəkdir

ABŞ-ın etiqad azadlığı qurumu  
bu gerçəyə əyri güzgüdə baxır
$zərEaycan ResSuElikası .Rnstitusiyasının ��-ci maddəsinə əsasən, 

|lkə da[ilində hər Eir vətəndaşın istədiyi dinə etiqad etmək və ya etməmək 
hüququ var� Bu hüquq istər fərdi, istərsə də kRllektiv Rlaraq təmin edilir� 
ƏJər dini mərasimlər ictimai asayişi və ə[laqi nRrmaları SRzmursa, Rnla-
rın keoirilməsi qanunla qRrunur�

Hazırda Azərbaycanda fəaliyyət 
göstərən yüzlərlə məscid, kilsə və sinaqoq 
dini müxtəliÀiyin və tolerantlıq siyasətinin 
bariz nümunəsidir. Statistik məlumatlara 
əsasən, ölkədə qeydiyyatdan keçmiş dini 
icmaların, təqribən, 95 faizi İslam, 5 fai-
zi isə digər dinlərə (xristianlıq, yəhudilik 
və s.) məxsusdur. Ən önəmlisi isə odur ki, 
Azərbaycan daxilində heç bir dini konfes-
siyaya qarşı ayrı-seçkilik və ya təqib yox-
dur.

Bununla belə, bəzi beynəlxalq təş-
kilatlar bu reallığı görməzdən gəlir və 
dini məsələlərdən geosiyasi məqsədlər-
lə istifadə edirlər. Belə qurumlardan biri  
ABŞ-ın Beynəlxalq Dini Etiqad Azadlıq-
ları Komissiyasıdır (8SCIRF). Bu qurum 
son illər Azərbaycanı dini etiqad azadlığını 
pozmaqda suçlayır, Qarabağda, guya, xris-
tian abidələrinin dağıdıldığını iddia edir. 
Komissiya Azərbaycanın bəzi hüquq-mü-
hafizə strukturlarını və məmurlarını hədəfə 
alaraq hökuməti sanksiyalar tətbiq etməyə 
çağırır. Bu çağırışlar həqiqətən dini azad-
lıqların qorunmasına yönəlib, yoxsa geosi-
yasi təzyiq aləti kimi istifadə olunur" 

Əvvəlcədən qeyd edək ki, bu çağırışlar 
heç də obyektivliyə və hüquqa əsaslanmır. 
Əksinə, bunlar Azərbaycanın suverenliyi, 
ərazi bütövlüyü və təhlükəsizlik maraqla-
rı nəzərə alınmadan siyasi sifariş əsasında 
səsləndirilən qərəzli bəyanatlardır. Qa-
rabağ Azərbaycanın beynəlxalq hüquqla 
tanınmış ərazisidir. BMT Təhlükəsizlik 
Şurasının 1993-cü ildə qəbul etdiyi qət-
namələr (822, 853, 874, 884) bu bölgənin 
Azərbaycana məxsus olduğunu təsdiqlə-
yib. 2020-ci ilin Vətən müharibəsi və 
2023-cü ilin lokal antiterror tədbirləri nəti-
cəsində isə Azərbaycan bu ərazilər üzərin-
də tam suverenliyini bərpa edib. 

M|vzu ilə Ea÷lı Milli Məclisin de-
Sutatı )atma <ıldırım XQ-yə bildirdi 
ki, 2023-cü ilin sentyabrında aparılmış 

birgünlük lokal antiterror tədbirlərindən 
sonra bölgədə Azərbaycanın tam suveren-
liyi bərpa olunub: “Belə bir şəraitdə xarici 
təşkilatların, o cümlədən 8SCIRF-in Qara-
bağı ayrıca dini-etnik məkan kimi təqdim 
etməsi və “müstəqil müşahidə” çağırışları 
suveren dövlətin daxili işlərinə müdaxilə 
cəhdləridir. Azərbaycan çoxmillətli və 
çoxkonfessiyalı ölkədir. Ölkə daxilin-
də fəaliyyət göstərən xristian (pravoslav, 
katolik, alban-udi), yəhudi və digər dini 
icmalar üçün hüquqi və praktiki azadlıq 
təmin edilib. Onlar tam azad şəraitdə ya-
şayır və öz dini ayinlərini sərbəst şəkildə 
icra edirlər”.

Deputat qeyd etdi ki, Azərbaycanın 
bütün bölgələrində, o cümlədən işğaldan 
azad edilmiş ərazilərində İslam dini ilə 
bağlı tarixi abidələr, məscid, ziyarətgahlar-
la bərabər, xristian və yəhudi məbədlərinin 
tikintisi və bərpası həyata keçirilir: “Azər-
baycanın multikulturalizm siyasəti yalnız 
sözdə deyil, əməldə də təsdiqlənir. İşğal-
dan azad edilmiş ərazilərdə İslam abidələri 
ilə yanaşı, xristian və yəhudi məbədlərinin 
bərpası aparılır. Bu sahədə mühüm nü-
munələrdən biri Kəlbəcərdə yerləşən Xu-
davəng monastır kompleksidir. Bu alban 
xristian dini abidəsi dövlət mühafizəsinə 
götürülüb və alban-udi icmasına təhvil ve-
rilib. Şuşa şəhərindəki Qazançı kilsəsinin 
bərpası da Azərbaycanın dini irsə inklüziv 
yanaşmasının bariz sübutudur. Bu, dini 
irsə münasibətin obyektiv, qanuni və qo-
ruyucu xarakter daşıdığının və multikultu-
ral siyasətin göstəricisidir. Belə olan hal-
da 8SCIRF-in iddiaları siyasi məqsədlər 
daşıyır. Başqa sual doğuran məqamlar da 
var. Məsələn, nəyə görə, Hayastanın həm 
öz ərazisində, həm də uzun illər işğal al-
tında saxladığı Azərbaycan torpaqlarında 
bir milyondan çox azərbaycanlını dini və 

etnik mənsubiyyətinə görə köçkün vəziy-
yətinə salması, 300-dən artıq məscidin, 
yüzlərlə qəbiristanlıq və İslam dini abi-
dəsinin təhqir olunması faktları 8SCIRF 
gündəminə çıxarılmayıb. Bu cür faktların 
görməzdən gəlinməsi komissiyanın obyek-
tivliyi barədə ciddi suallar doğurur”.

F.Yıldırım dünyada dini zorakılıq halla-
rının yalnız radikal islamizm kontekstində 
qabardıldığına, amma xristian ekstremiz-
mi, antisemitizm və digər dini təmayüllü 
zorakılıqlar barədə susqunluq nümayiş 
etdirildiyinə diqqəti çəkdi: “Əgər məqsəd 
obyektiv dini təhlil və hüquqi qiymətlən -
dirmədirsə, bu yanaşma adekvat və ədalət-
li sayıla bilməz. Belə mövqe yalnız ikili 
standartlara deyil, həm də bəzi beynəlxalq 
qurumların siyasi sifariş əsasında hərəkət 
etdiklərinə dair fikirləri gücləndirir. Bun-
dan əlavə, 8SCIRF-in sənədlərində “Dağ-
lıq Qarabağ” ifadəsindən istifadə Azərbay-
canın beynəlxalq səviyyədə tanınmış ərazi 
bütövlüyünə və suverenliyinə açıq-aşkar 
hörmətsizlik kimi qiymətləndirilə bilər. 
*örünən odur ki, komissiyanın Qarabağla 
bağlı çağırışları dini azadlıqların müdafiə-
sindən daha çox siyasi məqsədlərə xidmət 
edir. Azərbaycanın daxili işlərinə qarış-
maq, onun suveren ərazisində beynəlxalq 
monitorinq tələb etmək və dini məsələləri 
geosiyasi təzyiq alətinə çevirmək – bunlar 
istər beynəlxalq hüquqla, istərsə də dini to-
lerantlığın təşviqi ilə uzlaşmır.

Azərbaycan dövləti və cəmiyyəti mul-
tikulturalizm və dini dözümlülük sahəsində 
nümunəvi təcrübəyə malikdir. Beynəlxalq 
platformalarda obyektiv və balanslı ya-
naşma təkcə ölkəmizin maraqlarına deyil, 
həm də beynəlxalq hüququn prinsiplərinə 
xidmət edərdi”.

Deputat onu da bildirdi ki, əgər 
məqsəd, həqiqətən, dini irsin qorunması və 
dindarların hüquqlarının təmin edilməsi-
dirsə, Beynəlxalq Dini Etiqad Azadlıqları 
Komissiyası tərəfsiz və obyektiv mövqe 
nümayiş etdirməli, regiondakı bütün di-
ni-mədəni irs nümunələrinə eyni dərəcədə 
yanaşmalı idi: “/akin təəssüf ki, reallıq 
bunun tam əksini göstərir. Komissiyanın 
Azərbaycana qarşı səsləndirdiyi iddialar 
qeyri-obyektiv, qərəzli və əsassızdır. Bu 
yanaşma dini azadlıqların müdafiəsinə 
deyil, açıq şəkildə ermənilərin maraqları-
nın müdafiəsinə və islamofob mərkəzlərin 
təsiri altında hərəkətə xidmət edir. Bu gün 
Qarabağ regionunda dini və mədəni müxtə-
liÀiyin qorunması Azərbaycan dövlət si-
yasətinin əsas istiqamətlərindən biridir. 
Ölkəmizin bu sahədə atdığı addımlar açıq 
və şə൵afdır. Qafqaz Albaniyasına məxsus 
tarixi irsin məqsədli şəkildə erməniləşdi -
rilməsinə qarşı çıxmaq dini düşmənçilik 
deyil, əksinə, tarixi ədalətin bərpasıdır. 
Ermənistanın iddia etdiyi dini abidələrin 
böyük əksəriyyəti əslində alban–qıpçaq 
irsinə məxsusdur. Heç bir erməni dini ob-
yektinə qarşı dağıdıcı fəaliyyət olmayıb”.

Fatma Yıldırım sonda dedi ki,  
8SCIRF-in bu cür qərəzli yanaşması dini 
azadlığın müdafiəsi görüntüsünü yarat-
maqla yanaşı, Azərbaycanın beynəlxalq 
hüquqa əsaslanan legitim mövqeyini zəif-
lətmək, Ermənistanın maraqlarını təşviq 
etmək məqsədi güdür: “Bu iddialar, eyni 
zamanda, informasiya müharibəsinin bir 
hissəsi olaraq tarixi və siyasi reallıqla-
rı manipulyasiya etmək cəhdidir. Burada 
diqqətçəkən əsas məqamlardan biri isə is-
lamofobiya və ikili standartların açıq-aşkar 
tətbiqidir”.

Beləliklə, xarici təşkilatların dini 
etiqad azadlığı adı altında ölkəmizə qarşı 
təzyiq göstərməsi qəbuledilməzdir. Azər-
baycan beynəlxalq öhdəliklərinə sadiqdir 
və dini-mədəni irsin qorunması istiqamə-
tində ardıcıl siyasətini davam etdirir. Eyni 
zamanda, fakt və dəlillərlə pozucu fəaliy-
yətlərin qarşısı alınacaq. 

